
॥வைரினாஶனம் காலிகாகவசம் ॥

॥வைரினாஶனம் காலிகாகவசம் ॥

ஶ்ரீக³ணேஶாய நம: ।
கைலாஸஶிக²ராஸீனம் தே³வதே³வம் ஜக³த்³கு³ரும் ।
ஶங்கரம் பரிபப்ரச்ச² பார்வதீ பரமேஶ்வரம் ॥ 1॥
var
கைலாஸஶிக²ராரூட⁴ம் ஶங்கரம் வரத³ம்ஶிவம் ।
தே³வீ பப்ரச்ச²ஸர்வஜ்ஞம் ஸர்வதே³வ மஹேஶ்வரம் ॥ 1॥
பார்வத்யுவாச

ப⁴க³வன் தே³வதே³வேஶ தே³வாநாம் போ⁴க³த³ ப்ரபோ⁴ ।
ப்ரப்³ரூஹி மே மஹாதே³வ கோ³ப்யம் சேத்³யதி³ ஹே ப்ரபோ⁴ ॥ 2॥
ஶத்ரூணாம் யேன நாஶ:ஸ்யாதா³த்மனோ ரக்ஷணம் ப⁴வேத் ।
பரமைஶ்வர்யமதுலம் லபே⁴த்³யேனஹி தத்³வத³ ॥ 3॥
பை⁴ரவ உவாச
வக்ஷ்யாமி தே மஹாதே³விஸர்வத⁴ர்மவிதா³ம் வரே ।
அத்³பு⁴தம் கவசம் தே³வ்யா:ஸர்வகாமப்ரஸாத⁴கம் ॥ 4॥
விஶேஷத:ஶத்ருனாஶம் ஸர்வரக்ஷாகரம் ந்ரு’ணாம் ।
ஸர்வாரிஷ்டப்ரஶமனம் ஸர்வாப⁴த்³ரவினாஶனம் ॥ 5॥
ஸுக²த³ம் போ⁴க³த³ம் சைவ வஶீகரணமுத்தமம் ।
ஶத்ருஸம்கா:⁴க்ஷயம் யாந்தி ப⁴வந்தி வ்யாதி⁴பீடி³அதா: ॥ 6॥
து:³கி²னோ ஜ்வரிணஶ்சைவ ஸ்வாபீ⁴ஷ்டத்³ரோஹிணஸ்ததா² ।
போ⁴க³மோக்ஷப்ரத³ம் சைவ காலிகாகவசம் படே²த் ॥ 7॥
ௐஅஸ்யஶ்ரீகாலிகாகவசஸ்ய பை⁴ரவ ரு’ஷி: ।அனுஷ்டுப்ச²ந்த:³ ।
ஶ்ரீகாலிகா தே³வதா ।ஶத்ருஸம்ஹாரார்த² ஜபே வினியோக:³ ।
த்⁴யானம்
ௐ த்⁴யாயேத்காலீம் மஹாமாயாம் த்ரினேத்ராம் ப³ஹுரூபிணீம் ।
சதுர்பு⁴ஜாம் லலஜ்ஜிஹ்வாம் பூர்ணசந்த்³ரனிபா⁴னநாம் ॥ 8॥
நீலோத்பலத³லஶ்யாமாம் ஶத்ருஸம்க⁴விதா³ரிணீம் ।

॥வைரினாஶனம் காலிகாகவசம் ॥

நரமுண்ட³ம் ததா² க²ட்³க³ம் கமலம் ச வரம் ததா² ॥ 9॥
நிர்ப⁴யாம் ரக்தவத³நாம் த³ம்ஷ்ட்ராலீகோ⁴ரரூபிணீம் ।
ஸாட்டஹாஸானநாம் தே³வீம் ஸர்வதா³ம் ச தி³க³ம்ப³ரீம் ॥ 10॥
ஶவாஸனஸ்தி²தாம் காலீம் முண்ட³மாலாவிபூ⁴ஷிதாம் ।
இதி த்⁴யாத்வா மஹாகாலீம் ததஸ்து கவசம் படே²த் ॥ 11॥
ௐ காலிகா கோ⁴ரரூபா ஸர்வகாமப்ரதா³ஶுபா⁴ ।
ஸர்வதே³வஸ்துதா தே³வீ ஶத்ருனாஶம் கரோது மே ॥ 12॥
ௐஹ்ரீம்ஹ்ரீம்ரூபிணீம் சைவஹ்ராம் ஹ்ரீம்ஹ்ராம்ரூபிணீம் ததா² ।
ஹ்ராம் ஹ்ரீம் க்ஷோம் க்ஷௌம்ஸ்வரூபா ஸா ஸதா³ ஶத்ரூன்விதா³ரயேத் ॥
13॥
ஶ்ரீம்-ஹ்ரீம் ஐம்ரூபிணீ தே³வீ ப⁴வப³ந்த⁴விமோசனீ ।
ஹும்ரூபிணீ மஹாகாலீ ரக்ஷாஸ்மான் தே³விஸர்வதா³ ॥ 14॥
யயா ஶும்போ⁴ஹதோ தை³த்யோ நிஶும்ப⁴ஶ்ச மஹாஸுர: ।
வைரினாஶாய வந்தே³ தாம் காலிகாம் ஶங்கரப்ரியாம் ॥ 15॥
ப்³ராஹ்மீ ஶைவீ வைஷ்ணவீ ச வாராஹீ நாரஸிம்ஹிகா ।
கௌமார்யைந்த்³ரீ ச சாமுண்டா³ கா²த³ந்து மம வித்³விஷ: ॥ 16॥
ஸுரேஶ்வரீ கோ⁴ரரூபா சண்ட³முண்ட³வினாஶினீ ।
முண்ட³மாலாவ்ரு’தாங்கீ³ ச ஸர்வத: பாது மாம் ஸதா³ ॥ 17॥
ஹ்ரீம்ஹ்ரீம்ஹ்ரீம் காலிகே கோ⁴ரே த³ம்ஷ்ட்ரேவ ருதி⁴ரப்ரியே ।
ருதி⁴ராபூர்ணவக்த்ரே ச ருதி⁴ரேணாவ்ரு’தஸ்தனி ॥ 18॥
மம ஶத்ரூன் கா²த³ய கா²த³யஹிம்ஸஹிம்ஸ மாரய மாரய பி⁴ந்தி⁴ பி⁴ந்தி⁴
சி²ந்தி⁴ சி²ந்தி⁴ உச்சாடய உச்சாடய த்³ராவய த்³ராவய ஶோஷய ஶோஷய
ஸ்வாஹா ।
ஹ்ராம் ஹ்ரீம் காலிகாயை மதீ³யஶத்ரூன் ஸமர்பயாமி ஸ்வாஹா ।
ௐ ஜய ஜய கிரி கிரி கிடி கிடி கட கட மர்த³ மர்த³ மோஹய மோஹய
ஹரஹர மம ரிபூன த்⁴வம்ஸ த்⁴வம்ஸ
ப⁴க்ஷய ப⁴க்ஷய த்ரோடய த்ரோடய யாதுதா⁴னான்

॥வைரினாஶனம் காலிகாகவசம் ॥

சாமுண்டே³ ஸர்வஜனான் ராஜ்ஞோ ராஜபுருஷான் ஸ்த்ரியோ மம வஶ்யான்
குரு குரு

தனு தனு தா⁴ன்யம் த⁴னம் மேऽஶ்வான் க³ஜான் ரத்னானி தி³வ்யகாமினீ:
புத்ரான்

ராஜஶ்ரியம் தே³ஹியச்ச²க்ஷாம்க்ஷீம்க்ஷூம்க்ஷைம்க்ஷௌம்க்ஷ:ஸ்வாஹா
।
இத்யேதத் கவசம் தி³வ்யம் கதி²தம் ஶம்பு⁴னா புரா ।
யே பட²ந்தி ஸதா³ தேஷாம் த்⁴ருவம் நஶ்யந்தி ஶத்ரவ: ॥ 19॥
வைரிண: ப்ரலயம் யாந்தி வ்யாதி⁴தா யா ப⁴வந்திஹி ।
ப³லஹீனா: புத்ரஹீனா:ஶத்ரவஸ்தஸ்ய ஸர்வதா³ ॥ 20॥
ஸஹஸ்ரபட²னாத்ஸித்³தி:⁴ கவசஸ்ய ப⁴வேத்ததா³ ।
தத்கார்யாணி சஸித்⁴யந்தி யதா²ஶங்கரபா⁴ஷிதம் ॥ 21॥
ஶ்மஶானாங்கா³ரமாதா³ய சூர்ணம் க்ரு’த்வா ப்ரயத்னத: ।
பாதோ³த³கேன பிஷ்ட்வா தல்லிகே²ல்லோஹஶலாகயா ॥ 22॥
பூ⁴மௌ ஶத்ரூன்ஹீனரூபானுத்தராஶிரஸஸ்ததா² ।
ஹஸ்தம் த³த்த்வா து ஹ்ரு’த³யே கவசம் து ஸ்வயம் படே²த் ॥ 23॥
ஶத்ரோ: ப்ராணப்ரியஷ்டா²ம் து குர்யான்மந்த்ரேண மந்த்ரவித் ।
ஹன்யாத³ஸ்த்ரம் ப்ரஹாரேண ஶத்ரோ க³ச்ச² யமக்ஷயம் ॥ 24॥
ஜ்வலத³ங்கா³ரதாபேன ப⁴வந்தி ஜ்வரிதா ப்⁴ரு’ஶம் ।
ப்ரோஞ்ச²னைர்வாமபாதே³ன த³ரித்³ரோ ப⁴வதி த்⁴ருவம் ॥ 25॥
வைரினாஶகரம் ப்ரோக்தம் கவசம் வஶ்யகாரகம் ।
பரமைஶ்வர்யத³ம் சைவ புத்ரபௌத்ராதி³வ்ரு’த்³தி⁴த³ம் ॥ 26॥
ப்ரபா⁴தஸமயே சைவ பூஜாகாலே ச யத்னத: ।
ஸாயங்காலே ததா² பாடா²த்ஸர்வஸித்³தி⁴ர்ப⁴வேத்³த்⁴ருவம் ॥ 27॥
ஶத்ருருச்சாடனம் யாதி தே³ஶாத்³வா விச்யுதோ ப⁴வேத் ।
பஶ்சாத்கிங்கரதாமேதி ஸத்யம் ஸத்யம் ந ஸம்ஶய: ॥ 28॥
ஶத்ருனாஶகரே தே³விஸர்வஸம்பத்கரே ஶுபே⁴ ।
ஸர்வதே³வஸ்துதே தே³வி காலிகே! த்வாம் நமாம்யஹம் ॥ 29॥

॥வைரினாஶனம் காலிகாகவசம் ॥

॥இதிஶ்ரீருத்³ரயாமலே காலிகாகல்பே காலிகாகவசம் ஸம்பூர்ணம் ॥

